A Escola Provincial de Danza da
Deputacion de Ourense publicou nos
anos 1999 e 2000 os libros Danzas
gremiais e procesionais da provin-
cia de Ourense, dous volumes nos
que se deu luz aos estudos musicais
e coreograficos das danzas rituais de
Allariz, Cadavos (A Mezquita), Fonte-
fria (Castrelo do Val), Giiin (Bande),
As Lamas (Xinzo), Laza, Maceda (da

que s6 hai o recordo de que existiu,

A imaxe da Virxe do Cristal saindo en procesion
do Cristal en direccion a Vilanova. 1960

pero non da sua coreografia e musi-
ca), Seara de Montes (Cartelle), Sta.
Tegra (Castro Caldelas), Vilanova
dos Infantes (Celanova) e Xuvencos
(Boboras). Estas publicacions, actual-
mente descatalogadas, podense con-
sultar na web www.ccpxaquinloren-
zo.es dentro da secciéon Publicacions
Raigame. O presente artigo € unha re-
vision do publicado no seu momento

no libro anteriormente citado.



de Vilanova dos Infantes

Yilanova, a Yirwe do Grestal
e a romarea

Vilanova dos Infantes (Celanova) conta
cun dos rituais mais arraigados na pro-
vincia de Ourense, a Danza do Cristal.
Celébrase cada quince de setembro en
honor a4 Virxe, que ten un santuario
barroco do século XVIII a quifientos
metros da vila, onde, segundo a lenda
que foi posta en poema por Curros
Enriquez, un labrego atopou unha imaxe
de apenas dez centimetros dentro dunha
bola de cristal mentres araba unha leira
(outra version fala de que caeu do ceo
nun dia de saraiba e recolleuna unha pas-
tora). A imaxe ten unha tonalidade azu-
lada que muda de cor. A esfera obxecto
de culto, foi estudada por cientificos que
ainda hoxe non dan unha explicacion a
sia formacion. No seu momento, o Rey
de Espana Felipe IV quixo admirala dada
a fama que adquiriu.

Segundo a lenda e as historias que con-
tan os vecinos de Vilanova, a mediados

do século XVIII a comarca sufria unha
epidemia de colera que desapareceu gra-
zas a intersesion da Virxe. Dende enton,
cada 15 de setembro celébrase unha festa
na que se saca en procesion a imaxe do
Cristal e na que se realiza a danza, que
se lle atribue ao gremio dos zapateiros,
oficio predominante en Vilanova até o
ultimo terzo do século XX.

Na procesion recorrense diferentes pun-
tos de Vilanova, realizandose unha serie
de rituais relacionados coas crenzas dos
vecifios que foron cambiando ou des-
aparecendo co paso do tempo, polo que
0 que a continuacién se describe, pode
que hoxe non se realice ou sexa doutro
modo. A procesion comeza no santuario
do Cristal e sobe en silencio cara a vila
pasando por onde estaba a antiga esco-
la, hoxe centro social. Pasa pola ria da
Barronca e pola Praza do Balcon, ao pé
da Torre, onde hai quen di que no seu

A procesion polo
camiiio de Celanova.
2009.

tempo existiu un Hospital. Dende este
momento, a Banda de Musica de Vilanova
acompaifa a procesion tocando.

Antes de entraren na Praza Maior, a
Virxe € recibida pola Cruz de prata
que se conserva na Igrexa parroquial
de San Salvador, xunto coas imaxes de

S. Roque e S. Sebastian levados en andas.
Os homes que as levan poénense de xeon-
llos ante a imaxe da Virxe, inclinando os
Santos para simular que lle dan un beixo
e de seguido retiranse deixandolle o paso
libre pero sen lle dar nunca as costas, e
incorpoéranse a procesion. A este momen-
to chamanlle “O Encontro”.

A continuacion, segue a procesion cara o
centro da praza, onde a Virxe é colocada
nun pequeno altar presidindo a cerimonia
e agardando a que cheguen os danzan-

tes acompanados polos gaiteiros. Estes
son compofientes da Banda de Vilanova.
Mentres, os fieis entoan unha Salve en
honra da Virxe antes de lles dar paso aos
danzantes que, diante da imaxe, bailan
a danza completa; ao rematar, marchan
todos en procesion. Os danzantes van
bailando ao longo de todo o percorrido,
facendo pequenos descansos para que a
Banda de musica interprete as sias pezas.

Collen o camifio de Celanova e 4 altura do
lavadoiro publico son os danzantes os que
toman as andas da Virxe e lévana durante
un pequeno anaco do camifio en direccion
a estrada nacional e de seguido toman cara
o Santuario do Cristal. Dende hai uns anos,
a misa realizase no exterior, pero antes era
dentro do santuario, que estaba abarrotado
de xente. Acabada a Misa, volvese realizar
a danza completa € os danzantes acom-
pafian a Virxe até o interior do santuario.
Antes de introducir a imaxe no santuario,
poxase por cada unha das andas, para ter
a honra de participar no rito. Outrora, o
prezo de saida de cada unha das andas
estaba acordado nunha ola de vifio. Unha
vez introducida a imaxe na igrexa, os dan-
zantes collen a Virxe para que os fieis que
o desexen poidan pasar a bicala.

O Domingo seguinte ao quince de
Setembro, os danzantes volvian sair para
acompanar, esta vez, o regreso dos santos
¢ da cruz desde o Santuario da Virxe até a
igrexa parroquial. Primeiramente facian
isto o dia dezaseis, pero nos ultimos anos,
por problemas laborais, pasouse para o
domingo seguinte e hoxe xa non se fai.

Ao redor do santuario do Cristal colocanse
“pulpeiras”, rosquilleiras, postos de pan e
queixos e un longo etcétera de feirantes.
A banda de mausica de Vilanova tamén
ameniza o dia cun concerto, facendo do
campo do Cristal un bulleiro de xente
indo e vindo, comendo, bebendo, falando
cos amigos, bailando e gozando dunha das
festas con mais devocion na comarca.

INFANTES

Nun principio, ao igual que outras dan-
zas rituais, a danza de Vilanova era inter-
pretada s6 por homes. A emigracion e
o despoboamento, asi como a perda de
vinculos coa vila da xente nova, fixo
que chegado un momento se tiveran
que incluir mulleres entre os danzantes,
sendo hoxe raro a vez que danza algan
home. O traxe esta composto por unha
camisa branca, garabata negra, enaguas
que visten tanto homes como mulle-
res, alpargatas brancas ou zapatos, €
medias. Cobren as cabezas con chapeus
de palla enfeitados con flores. No peito
cruzan daas bandas de cor azul e verde,
€ na cintura levan outra banda a modo
de faixa. Este traxe puido ter algunha
pequena modificacion como o tipo de
calzado, as medias ou a cor das bandas,
pero a sua estrutura esencial consérva-
se igual dende as primeiras noticias da

danza, sendo similar ao de outras dan-
zas de Ourense como Allariz, Xuvencos
(Boboras) ou Cadavos (A Mezquita), e
tamén ten un notabel parecido cos de
localidades de Castela, Estremadura ou
Andalucia.

Os danzantes son o0ito; colocados en duas
filas, forman catro parellas. Os dous de
diante son os “guias”, ou encargados de
dar as entradas. Os dous ultimos son os
“contraguias”. Para a execucion da danza
utilizan castanolas que iran tocando ao
ritmo da musica, acompasadas cos move-
mentos dos pés; paus dunha lonxitude de
aproximadamente 50 cm. e un grosor de
3cm. para bateren entre eles e contra os
compaieiros; € un mastro con oito fitas
de cores, adornado na cima cun boneco
vestido do mesmo modo que os danzan-
tes € cos brazos e pernas articulados que

Os danzantes e 0s
musicos acompanan-
do a imaxe da Virxe
do Cristal de camiiio
ao seu santuario.
20009.



Realizando o salto
da reverencia inicial.
2008.

VILANOVA D OS

o seu portador fara mover mediante unha
pequena corda.

Na coreografia da danza podemos dis-
tinguir sete partes diferentes: A redon-
da; a reverencia; a ponte; os palo-
teos, parte que ten cinco modalidades
diferentes chamadas primeiro paloteo,
paloteo de catro, paloteo de cu, paloteo
de abrir e paloteo da rabiosa; o tren-
zado das fitas; a serpentina; repitese
a redonda e como final unha segunda
reverencia. Unha vez executada a danza
incorporanse a procesion cun move-

Os danzantes pasan-
do ao fronte para
realizar o salto da
reverencia. 2010.

FOTO DA DEREITA:
Salto da reverencia.
2010.

mento de ida e volta que lles permite
avanzar € co que en teoria deberian
ir bailando durante toda a procesion.
Cada parte da danza ten unha musica
diferente que € interpretada por musi-
cos da Banda de Vilanova.

Os danzantes comezan colocados en
duas filas cara a Virxe nunha rua a entra-
da da Praza Maior. Empezan a bailar
avanzando cara ela, con paso cadencio-
so e levando o ritmo, redobrando coas
castafolas e compasando os brazos cos
pés. Van avanzando lentamente para
cruzarse as filas daas veces, pasando
sempre por diante a que esta a dereita.
Cando chegan ao centro da praza, sau-
dan 4 Virxe facendo unha reverencia e
sacando o sombreiro coa man que tefien
a0 lado da sua parella. Nesta posicion
respectuosa esperan para comezar a
segunda parte da reverencia, cofiecida
como “saudo”.

Reverercia

Comeza co avance dos Guias camifiando
libremente e ao chegar fronte a Virxe

fan un salto, volvendo ao seu sitio para
que a continuaciéon sexan os demais
danzantes os que fagan este movemento,
avanzando polo centro das duas filas e
regresando ao seu sitio por féra. Cando
xa fixeron este saudo os ultimos danzan-

tes (contraguias), repiteno os guias. A
continuacion fan todos unha reverencia
coa cabeza, collen os paus do chan que
golpean tres veces antes de comezar a
seguinte parte.

_@()Ma

Comezan os guias facendo unha ponte
cos paus en alto, retrocedendo por fora
e mirando sempre cara diante, mentres
os demais avanzan paulatinamente cara
diante por debaixo da ponte, de tal
maneira que, cando chegan ao sitio dos
guias, golpean cos paus en alto facendo
a ponte como fixeron anteriormente 0s
guias, até que tefien pasado todos e vol-
ven estar na posicion inicial.

A continuaciéon comezan os “paloteos”,
unha das partes mais complexa e espec-
tacular da danza. Ao tempo que baten
os paus, os danzantes van cambiando
as suas posicions nas filas e mesmo
cambiando de filas, facendo rotacions
que rematan cando chegan ao seu posto
inicial, momento no que os musicos cam-
bian a melodia para dar paso ao seguinte
paloteo.

INFANTES

7° ﬁa/ote(r

Neste primeiro paloteo, os danzantes gol-
pean os paus contra os da fila contraria e
contra os da stia propia fila, cambiando
a orientacion das filas con respecto a
imaxe da Virxe, de vertical a horizontal,
rotando 0s seus postos.

2¢° ﬁa loleo

Nesta parte os danzantes fan dous grupos
de catro, rotando o seu posto primeiro
na sua fila, despois cambiando as filas de

A danza de Vilanova
nunba exhibicion/
concurso ante o
xurado no que estd o
etnografo ourensan
Xoaquin Lorenzo
Fernandez.
Celanova, 1956

Momento
da execucion
da “Ponte”. 2010.

Os danzantes de Vilanova cos gaiteiros, posando en 1926.

lado, unha vez mais na sua fila até volve-
ren 4 posicion inicial.

2B 1A Al B2 2B

1A 2B B2 Al 1A

_@a/oteo de Gu

Este paloteo ten os movementos iguais ao
anterior. A diferenza radica en que en vez
de bater os paus de cara ao companeiro,
poénense de costas ao centro do cadrado
que fixeron e baten xirandose un pouco
lateralmente.

YPaloteo de Abrare

Este paloteo caracterizase porque os dan-
zantes que estan no centro das filas
(segundos e terceiros) tefien que deixar
sitio aos dos extremos (guias e contra-
guias) desprazandose aos lados, de ai o
seu nome.

YPaloteo da Rabiosa

Os movementos son exactamente iguais
aos do paloteo anterior, pero a musica
ten un ritmo moito mais vivo que dificul-
ta os cambios de posicion e fai esta parte
a mais complicada e espectacular.

Trernzado

Cando os danzantes acaban de facer
todas as partes de paloteo, disponense
para facer o trenzado

Mentres un home recolle os paus dos
danzantes, sae outro levando o mastro
coas fitas. Cada un dos danzantes colle
unha fita coa man esquerda, axudiandose
da dereita para suxeitar a parte de fita
que cae. Antes de comezar a trenzar, cada
danzante fai un xiro sobre si mesmo man-
tendo en alto o brazo esquerdo que suxei-

ta a fita para a continuaciéon comezar a
trenzar, pasando alternativamente por
debaixo ou por encima da fita dos outros
danzantes. Cando rematan de trenzar,
volven facer o xiro sobre si mesmos para
desfacer a trenza. Cando acaban soltan a
fita e fan unha reverencia cara a Virxe.

R4 .
Je/' erdluea

Comeza esta parte, dando todos un salto
para iniciar a serpentina, de tal maneira
que a fila dereita debuxa un oito bailando
en torno a fila da esquerda. Repetido o
salto, é a fila da esquerda a que realiza o
mesmo movemento. Remata en posicion
respectuosa despois de ter feito de novo
o salto.

.%e(/ona/a e _(ﬂanza

Nesta ultima parte, os danzantes repiten
a redonda e van saindo por parellas
para facer un saudo a imaxe do Virxe do
Cristal a modo de reverencia e reiniciarse
a procesion que vai presidida polos estan-
dartes e a Cruz, as andas co San Roque e
San Sebastian, seguidos dos misicos que
pasaron por entre os danzantes cando
estaban a facer a reverencia. A continua-
cion incorporanse a procesion os danzan-
tes coa danza, que como xa se explicou
anteriormente, € un movemento no que
os danzantes se desprazan cara adiante,
onde van os musicos e retroceden até
as andas da Virxe, o que lles permite
avanzar.

A musica da danza esta composta por
nove partituras distintas que se interpre-
tan sen pausa unha tras outra segundo as
partes da danza que se esta a realizar. Os
musicos deben estar pendentes dos move-
mentos que van realizando os danzantes
para realizar os cambios correctamente.

Este artigo € un estrato e revision do
traballo publicado no libro Damnzas
gremiais e procesionais da provincia

Trenzado das fitas. 2008.

de Ourense. Vol. I, publi-
cado pola Deputacion de
Ourense no ano 1999, onde
se incluian os graficos de
todos movementos coreo-
graficos da danza, explica-
cion dos pasos e as partitu-
ras correspondentes. A edi-
cion impresa esta esgotada,
pero poédese consultar en
formato dixital no enderezo
www.ccpxaquinlorenzo.es
na seccion Publicacions
Raigame.

O boneco do mastro das fitas.. 2008.

Os danzantes de Vilanova xunto co “Dardo”, o “Rin Rin” e o
“Gamarro” co boneco das fitas posando despois de executar a
danza na Romaria Etnogrdfica de Vilanova. 2010.




